
Shri Rajnistutih

ಶ್ರೀರಾಜ್ಞೀಸ್ತುತಿಃ

ಓಂ ಸಂಸಾರಸಾಗರಮಹಂ ತರಿತುಂ ಸುನೌಕಾಂ
ರಾಜ್ಞೀಂ ನಮಾಮಿ ಶಿರಸಾ ಶಿವಸುಂದರೀಂ ತ್ವಾಂ .

ಸರ್ವೇಶ್ವರೀಂ ಸಕಲಲೋಕಸುಖಪ್ರದಾತ್ರೀಂ
ತ್ವಾಮೇವ ದೇವಿ ಸತತಂ ಶರಣಂ ಪ್ರಪದ್ಯೇ .. 1..

ಮಾತಃ ಪಯೋಧರಯುಗಂ ಪಿಬತು ತ್ವದೀಯಂ
ನಾಗಾನನರ್ತುಮುಖವತ್ಸಲಪುತ್ರಯುಗ್ಮಂ .

ನಿರ್ಣೇಜನಾಂಬುನ ಇಹ ಸ್ಪೃಹಯಾಮ್ಯಹಂ ತು
ತ್ವತ್ಪಾದಪದ್ಮಯುಗಲಸ್ಯ ಭವಾಗ್ನಿಶಾಂತ್ಯೈ .. 2..

ಮಾತಸ್ತ್ವದೀಯಪರಿತೋಷವಿಶೇಷಲಬ್ಧೇ
ಛತ್ರೇ ಪ್ರಹೃಷ್ಯತು ಸದಾ ಭಗವಾನ್ಸುರೇಂದ್ರಃ .
ಪೀಯೂಷವರ್ಷಣಕರಾತ್ತವ ದೇವಿ ಪಾದ-

ಚ್ಛತ್ರಾದ್ವಿನಾ ಕಿಮಪಿ ರಾಜ್ಞಿ ನ ನಾಮಯಾಚೇ .. 3..

ಮೋಹಾಟವೀವಿಕಟಸಂಕಟಪೀಡಿತೋಽಹಂ
ರಾಜ್ಞೀ ಪ್ರಪನ್ನಪರಮಾರ್ತಿಹರಾ ತ್ವಮೇಕಾ .

ಜಾಜ್ವಲ್ಯತೇಽಮ್ಬ ಹೃದಯಾರ್ತಿಕರೋ ಮಮಾಂತಃ
ಪಾಪಾಗ್ನಿರೇಶಿ ಶಮಯೈನಮಮಾಸ್ವರೂಪೇ .. 4..

ಆರಾರಟೀಮಿ ಕರುಣಂ ಭವತಾಪತಪ್ತಃ
ಪ್ರೋಲ್ಲಾಲಪೀಮಿ ಪತಿತೋ ಭವದುಃಖಸಿಂಧೌ .

ಮೋಮೋರ್ಮಿ ರಾಜ್ಞಿ ಲುಠಿತೋ ಭವಸರ್ಪದಷ್ಟ-
ಸ್ತ್ವಾಮಂತರೇಣ ಶರಣಂ ಮಮ ಕಃ ಶರಣ್ಯೇ .. 5..

ರಾಜ್ಞಿ ಪ್ರಪನ್ನವರದೇ ಸುಕೃತಾದಪರ್ಣಾಂ
ತ್ವಾಮಾಶ್ರಿತೋಽಸ್ಮಿ ಸುಚಿರಾತ್ತು ಮಹದ್ವಿಚಿತ್ರಂ .

ಕಿಂ ನಾಸ್ಮಿ ಭೈರವಿ ಋಣೈಸ್ತ್ರಿವಿಧೈರ್ವಿಮುಕ್ತಃ
ಪಾಶೈರಿವೋತ್ಕಟವಿಷಾಕ್ತಭುಜಂಗಮಾನಾಂ .. 6..

ರಾಜ್ಞಿ ಪ್ರಸೀದ ನತಸೌಖ್ಯಕರೇ ಮೃಡಾನಿ
ರುದ್ರಾಣಿ ರೋಗಹರಣೇ ಚತುರೇ ಪ್ರಸೀದ .

ಶ್ರೀರಾಜ್ಞೀಸ್ತುತಿಃ

ಶರ್ವಾಣಿ ಸರ್ವಜನಪಾಪಹರೇ ಪ್ರಸೀದ
ಗೌರಿ ಪ್ರಸೀದ ಗುಣಗೌರಿ ಶಿವೇ ಪ್ರಸೀದ .. 7..

ಕಲ್ಯಾಣಿ ರಾಜ್ಞಿ ಜಗದೀಶ್ವರಿ ವಿಶ್ವಮಾತ-
ಸ್ತ್ವಾಮಂತರೇಣ ನಹಿ ದೇವಿ ಸುಖಂ ಜನಸ್ಯ .
ಪುತ್ರಸ್ಯ ದುಃಖಹರಣೇ ಸತತೋದ್ಯತಾ ದ್ರಾಕ್
ಮಾತೈವ ಹಿ ಸ್ನುತಕುಚಾ ನು ಭವತ್ಯವಶ್ಯಂ .. 8..

ರಾಜ್ಞಷ್ಟಕಮಿದಂ ಪುಣ್ಯಂ ಯಃ ಪಠೇದ್ಧರ್ಷಪೂರಿತಃ .
ಸೋಽತ್ರ ದ್ರಾಕ್ ಪ್ರಾಪ್ನುಯಾತ್ಕಾಮಾನ್ಪರಲೋಕೇ ಚ ಸ್ವರ್ಗತಿಂ .. 9..

ಇತಿ ಶ್ರೀರಾಜ್ಞೀಸ್ತುತಿಃ ಸಂಪೂರ್ಣಾ .

